
Rådmannen si tilråding:

Austevoll kommunestyre vedtek å opna for sal av tomt til bygging av tannklinikk ved Storebø pleie- og omsorgsenter under føresetnad av at det vert inngått avtale med utbyggjar som sikrar utbyggjing i tråd med eksisterande planar for 2. byggjesteg ved senteret. Det er også ein føresetnad at fylkestannlegen inngår avtale med utbyggjar om drift av tannklinikk.

Formannskapet får fullmakt til å inngå avtale og godkjenna salet.  
Saksdok :

1. Brev av 10.08.05 frå Ole A.Furnes.

2. Situasjonsplan for Storebø pleie- og omsorgsenter.

3. Romprogram for byggjesteg 2. ved Storebø pleie- og omsorgsenter (forprosjekt).  
Bakgrunn:

Ole A. Furnes har som privat utbyggjar og investor i brev av 10.08.05 vend seg til Austevoll kommune med ønskje om å få kjøpa tomt ved Storebø pleie- og omsorgsenter for å kunne byggja og tilby lokaler til Fylkestannlegen til drift av tannklinikk.

Brevet følgjer vedlagt.  
Vurdering:

Rådmannen har i møte med Furnes drøfta saka nærare, og han har stadfesta at han eventuelt vil utforme prosjektet slik at utbygginga vert i tråd med eksisterande utbyggingsplan. Eit eventuelt tomtesal vil avgrensast til sjølva byggjearealet dvs. 150 – 200 kvm., og byggjet vil verta utforma eksteriørmessig i samsvar med eksisterande bygg, og klårgjort for framtidig utbygging.

Vedlagt følgjer kopi av situasjonsplan samt opphaveleg romprogram for 2. byggjesteg.

Dei utbyggingsplanane som kommunen har ved senteret er å etablera eit felles helsesenter for heile Austevoll med m.a. tannklinikk, legesenter, helsestasjon med meire. Fylkestannlegen har tidlegare signalisert at dei vil inn som leigetakar i eit slikt helsesenter, og at det er stort behov for betre lokalitetar i Austevoll. Men Austevoll kommune har førebels lagt utbyggingsplanane på is p.g.a. den økonomiske situasjonen.

Rådmannen ser at det no likevel kanskje kan vera mogleg å få til ei avgrensa utbygging. Men før ein går vidare med saka er det nødvendig med ei politisk avklaring.

  
